
Leideanna do Pholasaí um Úsáid Substaintí
Eanáir 2008 & Lúnasa 2011

Fógra:  Is é aidhm na leideanna seo ná cabhrú le scoileanna a bPolasaithe féin um Úsaid Substaintí a chur le chéile.  Cé gur deineadh gach iarracht cruinneas an eolais a chuirtear i láthair a chinntiú, tugtar comhairle do scoileanna féachaint ar imlitreacha atá suas chun dáta, ar reachtaíocht a achtaíodh le déanaí nó ar threoirlínte ó eagrais ábhartha má bhíonn ceisteanna sonracha acu faoin ábhar seo.

B’fheidir go mbeadh gá aghaidh a thabhairt ar na Ceisteanna seo a leanas: 

Cad é aidhm an pholasaí seo? 
· Riachtanais na Straitéise Náisiúnta ar Dhrugaí 2001-2008 a chomhlíonadh: “Cur le Taithí”, a leagann amach clár gnímh mhionsonraithe atá le cur i bhfeidhm ag Ranna agus Eagrais Rialtais chun dul i ngleic le fadhb an-mór na mí-úsáide drugaí inár sochaí. 

· An leas, cúram agus cosaint do gach duine óg a ndéantar foráil dó san Acht Oideachais, 1998 agus san Acht Oideachais Leas, 2000 a chinntiú 
Cé leis a mbainfidh an polasaí? 
· An fhoireann, tuismitheoirí, daltaí, úsáideoirí scoile, eile...

Cathain a bheidh an polasaí i bhfeidhm? 
· Le linn am scoile, na sosanna san áireamh, ar na turais/gníomhaíochtaí uile a bhaineann leis an scoil... 

Cé bheidh rannpháirteach agus conas a mbainisteofar a n-ionchur?
· Ba chóir gur gníomhaíocht comhoibríoch a bheadh ann idir an Bord Bainistíochta, an fhoireann agus tuismitheoirí, agus ba chóir freagairt chomhtháite, phobalbhunaithe a bheith i gceist.  Moltar do scoileanna sa phobal céanna comhoibriú ar fhorbairt polasaithe  drugaí. 

· An mbunófar coiste beag ionadaíoch le dréacht a chur le chéile a d'fhéadfadh comhpháirtithe eile a mheas nó ráiteas a dhéanamh faoi, agus a bheadh curtha faoi bhráid an Bhoird Bhainistíochta ina dhiaidh sin le daingniú? An bhfuil saineolas áirithe foirne, pobail, Feidhmeannacht na Seirbhíse Sláinte, eile sa réimse seo a d’fhéadfaí a úsáid?

Cé a bheidh freagrach as cur i bhfeidhm an pholasaí, agus as monatóireacht leanúnach a dhéanamh air? 
· e.g. an coiste lárnach - an príomhoide, post freagrach, comhordaitheoirí, múinteoirí, tuismitheoirí, ... 

Céimeanna molta le leanúint chun an polasaí/nós imeachta seo (nó eile) a chur le chéile: 

	1. Athbhreithniú agus Taighde
	· Déan athbhreithniú ar chleachtas nó polasaí reatha i do scoil/i scoileanna áitiúla eile nó in áit éigin eile

· Aithin na saincheisteanna a bhfuil gá iniúchadh a dhéanamh orthu.

· Scrúdaigh foilseacháin oideachais, an curaclam Oideachas Sóisialta, Pearsanta agus Sláinte (OSPS), nósanna imeachta i scoileanna eile, reachtaíocht, treoirlínte, suímh idirlín. Féach an Mhír Thagartha

· Déan athbhreithniú ar pholasaithe eile atá i bhfeidhm sa scoil/féach orthu, polasaithe a mbeadh tionchar acu ar an bpolasaí seo e.g. Cód Iompair, Frithbhulaíochta, Sláinte agus Sábháilteachta, Coimeád Cuntas ...

	2. Comhairliúchán 
	· Téigh i gcomhairle leis an bhfoireann, tuismitheoirí agus an Bord Bainistíochta, le Bainistíocht scoileanna áitiúla eile, úsáideoirí an fhoirgnimh scoile, chun freagairt chomhtháite phobalbhunaithe a chinntiú.
· B'fhéidir go dteastódh ó scoileanna cuireadh a thabhairt d’ionadaí ó eagrais phobalbhunaithe ábhartha e.g. an Garda Síochána, an tascfhórsa áitiúil ar dhrugaí, seirbhísí óige nó pobail.

	3. Ullmhúcháin de bheartas dréachta
	· Beidh tionchar ag comhthéacs gach scoile ar na nósanna imeachta a nglacfar leo.

	4. Dáileadh
	· Scaip an dréachtpholasaí, téigh i gcomhairle le baill phobal na scoile agus leasaigh é más gá.

	5. Daingniú agus Cumarsáid
	· Cuir an polasaí faoi bhráid an Bhoird Bhainistíochta le daingniú. 

· Déan socruithe maidir le scaipeadh an pholasaí ar gach tuismitheoir/sa phobal, socraigh go dtabharfar do gach iarratasóir nua é agus é/í ag clárú. 

· Cuir an polasaí daingnithe in iúl do bhaill eile phobal na scoile.


Leideanna le haghaidh Dréachtpholasaí
Teideal
Polasaí um Úsáid Substaintí
Ráiteas Tosaigh
Luaigh conas agus cathain a cuireadh an polasaí le chéile agus cé a bhí rannpháirteach ann.
Réasúnaíocht
Cén fáth ar ghá polasaí ar úsáid substaintí a chur le chéile anois? e.g.
· Is Polasaí de chuid an Rialtais é an Straitéis Náisiúnta Drugaí ‘Tógáil ar Thaithí’ agus tá sé de cheanglas ar scoileanna polasaí ar dhrugaí a chur i bhfeidhm (Gníomh 43)
· Leagann tuairiscí a rinne an Chomhairle Chomhairleach Náisiúnta ar Dhrugaí béim ar an tábhacht a bhaineann le forbairt polasaí ar dhrugaí i scoileanna.
· Tuiscint roinnte ar an téarma ‘drugaí' a fhorbairt, agus seasamh comhaontaithe na scoile maidir le mí-úsáid drugaí a shainmhíniú.
· Cur ar chumas scoileanna déileáil le saincheisteanna a bhaineann le mí-úsáid substaintí ar bhealach pleanáilte a ndearnadh machnamh faoi, agus de réir a bhfreagrachtaí reachtúla
· Cabhrú le múinteoirí ina seomraí ranga
· Eile ...
Gaolmhaireacht le héiteas féiniúlachta na scoile
Ceangail an polasaí le fealsúnacht agus éiteas na scoile más cuí, e.g.
Déanann Scoil X iarracht cur ar chumas gach linbh a p(h)oitéinseal a fhorbairt. ….
 ‘Timpeallacht shlán shábháilte a chur ar fáil don fhoghlaim’.  

“Tá sí tiomanta do chúram a thabhairt don phobal scoile uile.’
‘Déanann sí iarracht tacú le daoine a bhfuil deacrachtaí acu.’
· An bhfuil tuiscint ar éiteas na scoile forbartha agus comhaontaithe le páirtithe an phobail scoile -  múinteoirí, tuismitheoirí/caomhnóirí, daltaí, iontaobhaithe, an Bord Bainistíochta?
· An gcuirtear éiteas na scoile in iúl i bhfeidhmiú laethúil na scoile agus i leith ghníomhaíochtaí uile na scoile?
· An timpeallacht thacúil í timpeallacht na scoile ina smaoinítear faoi agus ina dtugtar meas do riachtanais agus leas na pobail scoile uile, lena n-áirítear mic léinn leochaileacha/ghátaracha?
Aidhmeanna
Comhaontaigh aidhmeanna don pholasaí seo. Cén difríocht a dhéanfaidh cur i bhfeidhm an pholasaí seo? e.g.
· An leas, cúram agus cosaint do gach duine óg a ndéantar freastal air san Acht Oideachais, 1998 agus san Acht Oideachais Leas, 2000 a chinntiú 
· Cinntiú go gcloíonn an scoil le ceanglais reachtaíochta agus prionsabail an dea-chleachtais
· Ionchur a dhéanamh i réimse an oideachais agus cosc ar dhrugaí, tríd an gclár OSPS
· An baol do leanaí ó mhí-úsáid drugaí agus ó dhaoine a mhí-úsáideann drugaí i scoileanna/sa phobal a laghdú
· Eachtraí a bhaineann le drugaí a bhainistiú ar bhealach pleanáilte
· Tacú le tuismitheoirí agus daltaí aghaidh a thabhairt ar mhí-úsáid drugaí. 

Treoirlínte (ábhar an pholasaí)
Tabharfaidh an polasaí maidir le húsáid substaintí aghaidh ar shaincheisteanna a bhaineann le
1. Socraithe reatha maidir le halcól, tobac agus oideachas ar dhrugaí
2. Bainistíocht eachtraí 
3. Reachtaíocht 
4. Forbairt foirne
5. Rannpháirtíocht tuismitheoirí
6. Polasaithe agus nósanna imeachta eile 

1. Socruithe reatha maidir le halcól, tobac agus oideachas ar dhrugaí
       Ba chóir don chlár a bheith scoilbhunaithe, forbarthach agus múinte sa tslí a moltar sa Churaclam OSPS do bhunscoileanna.
· Conas a scaiptear faisnéis faoi alcól, tobac agus oideachas ar dhrugaí?
· An mbaineann sé seo le cuspóirí sa chlár OSPS? 

· Cén tuiscint atá ag an scoil ar ‘dhrugaí’? 
      e.g.‘Aon substaint a athraíonn an tslí ar a bhfeidhmíonn an corp – go meabhrach, go fisiciúil nó go mothúchánach’; ‘Is druga é aon cheimiceán a athraíonn an tslí ar a bhfeidhmíonn an corp, nó iompraíocht nó braistint an duine'.

· Cad iad na coinníollacha agus na suímh ina bhfuil na daoine óga lena mbaineann an riosca is mó maidir le húsáid drugaí?

· An bhfuil an scoil ar an eolas faoi leibhéal agus raon na húsáide drugaí sa phobal láithreach agus sa cheantar timpeall na scoile?   

· An féidir leis an scoil feasacht a ardú le cabhair an Gharda Síochána, Feidhmeannacht na Seirbhíse Sláinte, grúpa reachtúil nó dheonaigh? 

· Conas a chuirfear oideachas ar úsáid substaintí ar fáil – trí mhodúil ar leith, ábhair reatha, tionscadail speisialta? Cé mhéad ama a chuirfear ar leataobh don obair sin?
· Cé na modheolaíochtaí a bheidh i gceist? Cad iad na léibhéil ranga a bheidh i gceist?
· An ndéanfar machnamh ar chuirí a thabhairt do chuairteoirí/aoichainteoirí i gcomhthéacs an chláir OSPS iomláin?
· Cad iad na critéir a úsáidtear chun socrú gur chóir cuireadh a thabhairt do chuairteoirí, agus cé a dhéanann monatóireacht orthu?
· An ndéanfaidh cuairteoirí a gcuid oibre i láthair múinteora? 

· An dtacaíonn na baill foirne le polasaí ar úsáid substaintí?
· Cé dóibh a bhfuil an polasaí dírithe i.e. daltaí, múinteoirí, tuismitheoirí/caomhnóirí, úsáideoirí an fhoirgnimh scoile?
2. Bainistíocht eachtraí 

· Conas a thugann cód iompair reatha na scoile aghaidh ar eachtra a bhaineann le (a) halcól, (b) tobac agus (c) mí-úsáid drugaí?
· Céard é ról an Bhoird Bhainistíochta?
· An bhfuil tuiscint roinnte ag an scoil ar eachtra a bhaineann le mí-úsaid substaintí?
· Cé na heachtraí a bhfuil seans ann go dtarlóidh siad? e.g.
· Úsáid nó amhras faoi úsáid ar láthair na scoile
· Meisciúlacht/iompraíocht aisteach
· Scéal inste faoi úsáid
· Teacht ar na substaintí agus/nó trealamh a bhaineann leo
· Seilbh agus/nó soláthar ar láthair na scoile nó le linn gníomhaíochta a bhaineann leis an scoil
· Úsáid agus/nó soláthar amach ó áitreabh na scoile
· Cad é an nós imeachta tuairiscithe a bhaineann le heachtra mar sin?
· An bhfuil nósanna imeachta ann chun déileáil le heachtra nuair a bhíonn gá le hidirghabháil leighis e.g. pearsanra le cáilíocht chuí sa gharchabhair, dochtúir, otharcharr? 

· An mbeidh tarchur chuig eagras tacaíochta mar chuid den fhreagairt chuí tréadchúraim do eachtra a bhaineann le húsáid alcóil, tobac agus drugaí.   (Má bhaintear úsáid as an smachtbhanna is dáiríre agus cuirtear dalta as an scoil, is féidir an dalta a scaradh ó ghnáthfhoinsí cabhrach, agus mar sin d’fhéadfadh an dalta a bheith níos tógtha le cultúr na mí-úsáide drugaí).

· An gcuirfidh polasaí na scoile múinteoirí ar an eolas faoi shaincheisteanna a bhaineann le rúndacht agus nósanna imeachta tuairisicithe cuí?  

· An leagfaidh an scoil nós imeachta soiléir amach maidir le rannpháirtíocht tuismitheoirí/caomhnóirí 
· Cén bhaint a bheidh ag tuismitheoirí le heachtra a bhaineann lena leanbh féin?
· Cén bhaint a bheidh ag tuismitheoirí le heachtra a bhaineann le cúiseamh déanta i leith linbh eile?
· Cathain agus conas a bheidh baint ag an nGarda Síochána le heachtra a bhaineann le mí-úsáid substaintí?  (Tá sé riachtanach go mbunaíonn an scoil caidreamh leis an nGarda Síochána áitiúil chun cur chuige forghníomhach a spreagadh agus ní cur chuige frithghníomhach.)
· Cén chomhairle a thugtar don phobal scoile maidir le freagraí a thabhairt do na meáin chumarsáide?
· Cén duine sa scoil atá freagrach as freagraí a thabhairt do na meáin chumarsáide?
· Cad iad na heagrais tacaíochta atá ar fáil ag leibhéal áitiúil ar féidir daltaí le baint acu le mí-úsáid substaintí a tharchur ann?
· Cad iad na heagrais tacaíochta atá ann chun tacú leis an bhfoireann uile?
· An bhfuil meicníochtaí oiriúnacha ann chun cur ar chumas na scoile iarobair a dhéanamh ar aon eachtra a tharlaíonn?  

3. Reachtaíocht 

· Tá na dlíthe casta agus moltar do scoileanna a bheith forghníomhach maidir le cur chuige mhaith oibre a chothú leis an nGarda Síochána áitiúil. Is iad na dlíthe a bhaineann leis an scoil ná: Na hAchtanna um Mí-Úsáid Drugaí, 1977 agus 1984.  De réir na n-achtanna sin is cionta iad  seilbh le haghaidh an tsoláthair agus Seilbh le haghaidh na húsáide pearsanta.  

· An bhfuil an fhoireann uile ar an eolas faoi dhlíthe a bhaineann le húsaid alcóil, tobac agus drugaí, agus an bealach a bhaineann siad leo féin, leis an scoil, agus leis na daltaí.
4. Forbairt Foirne

· An bhfuil tuiscint roinnte ar thábhacht an chláir OSPS maidir le cosc a chur ar mhí-úsáid drugaí?
· An bhfuil an fhoireann ar an eolas faoin méid ar féidir leo a dhéanamh ina seomraí ranga féin chun cosc a chur ar mhí-úsáid drugaí e.g. trí thimpeallacht thacúil ranga/scoile a fhorbairt?
· An bhfuil na baill foirne uile ar an eolas faoi chomharthaí agus siomptóim na mí-úsáide drugaí agus an bhfuil siad ar an airdeall fúthu?
· An gcuirtear baill foirne nua ach go háirithe ar an eolas faoi pholasaí na scoile maidir le cosc a chur ar mhí-úsaid substaintí? 

· An gcuirfear oiliúint bhreise ar fáil don fhoireann agus do dhaoine eile maidir le saincheisteanna a bhaineann leis an bpolasaí seo, de réir mar is gá? Cé a chuirfidh an oiliúint sin ar fáil?
5. Rannpháirtíocht Tuismitheoirí

· Cathain a chuirfear Tuismitheoirí/Caomhnóirí ar an eolas faoin méid atá ag tarlú sa scoil maidir le hoideachas agus polasaí ar úsáid substaintí e.g. leabhrán scoile, ó am clárúcháin an dalta.

· Conas a chuirtear oideachas tuismitheoirí ar OSPS agus saincheisteanna a bhaineann le mí-úsáid substaintí chun cinn i bpobal na scoile?
6. Polasaithe agus nósanna imeachta eile 

· Cad iad na himpleachtaí atá ann do pholasaithe agus nósanna imeachta eile a d’fhéadfadh a bheith ag an scoil, e.g. Cód Iompair, Sláinte agus Sábháilteachta, Coimeád Cuntas ...
Critéir Rathúlachta
Sainaithin roinnt táscairí praiticiúla do rathúlacht an bheartais

· Aiseolas ó mhúinteorí, daltaí, tuismitheoirí/an pobal, an Garda Síochána, Feidhmeannacht na Seirbhíse Sláinte,  eile

· Laghdú ar líon na n-eachtraí a bhaineann le mí-úsáid substaintí
· Eile...
Róil agus Freagrachtaí
Ainmnigh na daoine a bhfuil freagrachtaí ar leith orthu as gnéithe an pholasaí. e.g. *an coiste lárnach, * an múinteoir ranga *an dalta * an príomhoide * an tuismitheoir/caomhnóir *an Garda Síochána * Feidhmeannacht na Seirbhíse Sláinte * eile
Dáta don chur i bhfeidhm
Déan cinneadh faoin dáta ar a gcuirfear an polasaí i bhfeidhm. 

Clár ama don Athbhreithniú
Cathain a dhéanfar athbhreithniú ar fheidhmiú na nósanna imeachta nua agus cathain a dhéanfar iad a leasú más gá? e.g. faisnéis nua tagtha chun cinn, reachtaíocht, aiseolas ó thuismitheoirí/caomhnóirí, daltaí, múinteoirí/pobal, Garda Síochána, Feidhmeannacht na Seirbhíse Sláinte, eile...
Daingniú & Cumarsáid
Luaigh an dáta a dhaingnigh an Bord Bainistíochta an polasaí go hoifigiúil. Scaip an polasaí do bhaill an phobail scoile agus d’iarratasóirí nua ar chlárú dóibh.
An Mhír Thagartha
· Leabhair churaclaim do OSPS
· Tógáil ar Thaithí – an Straitéis Náisiúnta ar Dhrugaí 2001 – 2008 An Roinn Turasóireachta, Spóirt agus Áineasa
· Treoirlínte um Polasaí ar Úsáid Substaintí ar Scoil a fhorbairt., ROS, 2002
· Guidelines for Teachers of Students with General Learning Disabilities, NCCA,  2007

· Ag Freagairt do Eachtraí Chriticiúla – Pacáiste Comhairle agus Faisnéise do Scoileanna, an tSeirbhís Náisiúnta um Síceolaíocht Oideachasúil.
· Treoirlínte agus Nósanna Imeachta Cosanta Leanaí, ROE, 2001
· Children First. Treoirlínte Náisiúnta um Chosaint agus Leas Leanaí, 1999, An Roinn Sláinte agus Leanaí
· Ár nDualgas chun Cúraim, An Roinn Sláinte agus Leanaí, 2002
· Walk Tall. Programme for the Prevention of Substance Misuse, Dublin West Education Centre

· Stay Safe Programme. Child Abuse Prevention Programme (CAPP), Bridge House, Cherry Orchard Hospital, Dublin 10

· Bí Folláin. A Programme for Social & Personal Education for Primary School. Standard Printers

· Láithreáin Gréasáin

